
Eigedomsskatt i sjøområde - høyring - forslag om nye grenser for utskriving
av skatt

Finansdepartementet uttalte i Ot.prp.nr. 1 (2007-2008) at dei ville vurdera mogelege endringar
og avklaringar i eigedomsskattelova med omsyn kor langt uti sjøområdet kommunane skulle
ha rett til å skriva ut eigedomsskatt. I Ot.prp.nr. 1 (2008-2009) varsla finansdepartementet at
dei ville senda ut på høyring eit notat med forslag om at grensa for utskriving av eigedomsskatt
i sjøottirådet-skulle trekkjast vedgnØnlina. -

Finansdepartementet la fram høyringa 20. oktober 2008, og ber om merknader til høyringa
innan 2. desember 2008.

Kvam herad har følgjande merknader til høyringa:

FAKTAISAKEN
Eigedomsskattelova har ikke klare reglar for kor langt ut i sjøområdet ein kommune kan skriva
ut eigedomsskatt. Kommunane har i lengre tid skrive ut eigedomsskatt til territorialgrensa, dvs.
til 12 nautiske mil. Forslaget frå Finansdepartementet om å trekkja grensa ved
grunnlinja medfører innsnevring av tidlegare praksis, og kommunar som har skrive ut
eigedomsskatt på olje- og gassledningar vil tapa store summar.

KS har sendt  ei eiga høyringsuttale  og Kvam herad  sluttar seg til denne.

VURDERING
Dersom kommunane berre i avgrensa grad kan skriva ut eigedomsskatt i sjøområdet vil det
ikkje berre redusera inntektene frå eigedomsskatt på olje- og gassledningar, men også på
sjøkablar for elektrisk kraft, vindmøller og oppdrettsanlegg.

Kvam herad vil ikke verta direkte råka av lovforslaget da kommunen ikke grensar ut mot
grunnlinja, men regionen vil tapa skatteinntekter frå røyrledningar som fører i land olje eller
gass dersom lovendringan vert vedteke.

KS har oppsummert sin høyringsuttale slik:

• At høyringsforslaget byggjer på urette vilkår om at retten til å skriva ut eigedomsskatt

i sjøområdet er rettsleg usikkert.

• At høyringsforslaget byggjer på feil grunnlag om at praksis for utskriving av

eigedomsskatt i sjøen ikkje er eintydige.

• At det vil vera prinsipielt svært uheldig dersom kommunane berre får rett til å skriva

ut eigedomsskatt i deler av sitt territorium.

• At potensielle grensekonfliktar mellom kommunane ikkje kan vera ein grunn for å

innsnevra området kommunane kan skriva ut eigedomsskatt i.

• At lova om eigedomsskatten ikkje byggjer under den avgrensinga som er gjort

framlegg om.

• At forslaget vil føra til ulik skattemessig handsaming av næringsverksemder i sjøen,

og kan opna for skattemotiverte disposisjonar.

• At forslaget vil svekka inntektspotensialet til kommunane, uten at det fører til ei

styrking av kommuneøkonomien til andre kystkommunar.

• At det i alle fall er for tidleg å setja endringane i verk i skatteåret 2009.

Verknad på  personalsituasjonen i konmmunen.
Ingen.

Økonomiske vurdering
Vil kunne få vesentleg negative konsekvensar for regionen og kommunane langs kysten.

Rådmannens vurdering
Rådmannen går i mot forslag til lovendring frå departementet og sluttar seg til uttalen til
høyringa frå KS.

Innstilling
Kvam formannskap går i mot Finansdepartementets sitt forslag om å trekkja grensa for kor
langt ut kommunane kan skriva ut eigedommskatt ved grunnlinja, og støttar KS sin
høyringsuttale.

Saka vert lagt fram for Kvam formannskap ved første høve.

